
Сергей Гапликов нуӧдіс удж серти сӧвещание, кӧні сёрнитісны стрӧитчан да кар стрӧитан уджын инӧда йитӧдъяс ладмӧдӧм йылысь
Сӧвещаниеыс вӧлі талун, вӧльгым тӧлысь 16 лунӧ. Сэтчӧ пырӧдчисны Коми Республикаса стрӧитчан да туй овмӧс министр Андрей Крикуненко да регионса экономика министр Константин Плехов.
Таӧдз Москваын регионса Юралысь удж серти аддзысьліс Россияын Главгосэкспертизаса начальник Игорь Маныловкӧд. Сэні сёрнитісны Коми Республикаын стрӧитчан удж активизируйтӧмӧ федеральнӧй учреждениелӧн пырӧдчӧм йылысь.
Талунъя сӧвещание дырйи Сергей Гапликов сувтӧдіс регионын стрӧитчан да кар стрӧитан, дон артмӧдан да смета нормируйтан уджын инӧда йитӧдъяс ладмӧдӧмсӧ бурмӧдӧм серти медводз олӧмӧ пӧртны колана могъяс.
“Главгосэкспертизалӧн эмӧсь вӧзйӧмъяс, мыйӧн позьӧ вӧдитчыны миян регионын да восьтыны республикаса ичӧт, шӧр да гырысь компанияяс водзын выль позянлунъяс. Ӧткымын юалӧм видлалам матысса кадӧ, найӧс босьтасны подув пыдди Главгосэкспертизакӧд артмӧдчӧм лӧсьӧдігӧн”, - тӧдчӧдіс регионса Юралысь.
Регионса Стрӧитчан да Экономика министерствояслы тшӧктӧма бурмӧдны проектнӧй документация серти канму экспертиза нуӧдан пӧрадоксӧ да инженернӧй корсьысьӧмъяслысь кывкӧртӧдъяссӧ, видлавны “Шонді” предпринимательяслы отсӧг сетан республиканскӧй шӧринын лӧсялана консультация да юӧр боксянь отсӧг сетӧмсӧ котыртан позянлунъяссӧ.
Коми Республикаса Юралысь тӧдчӧдіс, мый регионын колӧ лӧсьӧдны кар стрӧитан уджын став участвуйтысьяслы юӧр сетан ӧтувъя гӧгӧртас. Тайӧ бурмӧдас Главгосэкспертизакӧд ӧтувъя удж нуӧдӧмсӧ. Юӧр сетан ӧтувъя гӧгӧртас – тайӧ проектно-сметӧй документация дасьтан да сылысь экспертиза нуӧдан, а сідзжӧ сыӧн вӧдитчӧм бӧрся видзӧдан технологическӧй платформа.
Сідзжӧ сӧвещание дырйи сёрнитісны профильнӧй министерствоясысь да ведомствоясысь, муниципалитетъясса администрацияясысь, заказъяс сетысь компанияясысь да пӧдраднӧй организацияясысь уджалысьяслысь, проектнӧй документация дасьтысьяслысь да экспертъяслысь квалификация кыпӧдӧм, кадръяс дасьтӧм йылысь.
16.11.2019

Сергей Гапликов провёл рабочее совещание по вопросам регулирования правоотношений в сфере строительства и градостроительной деятельности
Совещание прошло сегодня, 16 ноября. В нём приняли участие министр строительства и дорожного хозяйства Республики Коми Андрей Крикуненко и министр экономики региона Константин Плехов. 
Накануне в Москве глава региона провёл рабочую встречу с начальником Главгосэкспертизы России Игорем Маныловым, на которой были рассмотрены вопросы участия федерального учреждения в активизации процессов строительства на территории Республики Коми.
На сегодняшнем совещании Сергей Гапликов обозначил ряд первоначальных задач по совершенствованию регулирования правоотношений в сфере строительства и градостроительной деятельности, ценообразования и сметного нормирования на территории региона.
«У Главгосэкспертизы есть ряд наработок, интеграция которых в нашем регионе даст широкий спектр возможностей и будет полезна как малым и средним, так и крупным компаниям республики. Вопросы, которые мы договорились проработать в ближайшее время, лягут в основу нашего соглашения с Главгосэкспертизой», - отметил глава региона.
Минстрою и Минэкономики региона поручено проработать вопросы по совершенствованию порядка проведения государственной экспертизы проектной документации и результатов инженерных изысканий, возможности организации на базе республиканского центра поддержки предпринимательства «Шондi» соответствующей консультативно-информационной поддержки.
Глава Республики Коми обратил особое внимание на необходимость создания в регионе единой информационной среды для всех участников градостроительной деятельности, которая позволит оперативно взаимодействовать с Главгосэкспертизой. Она должна представлять из себя технологическую платформу для разработки и экспертизы проектно-сметной документации, а также контроля за её дальнейшим использованием.
Также на совещании была затронута тема подготовки и повышения квалификации кадров – это сотрудники профильных министерств и ведомств, администраций муниципальных образований, работники компаний-заказчиков и подрядных организаций, разработчики проектных документаций и эксперты.
